
Сыктывкарӧ локтіс 200-ысь унджык спортсмен-пӧжарнӧй Россияса регионъясысь да Кыргызстанысь 
Республиканскӧй стадион вылын заводитчисны “Газпром” ПАК-лӧн котыръяс да организацияяс костын пӧжарно-прикладнӧй спорт кузя ордйысьӧмъяс, кодъясӧс котыртіс “Газпром трансгаз Ухта” ИКК. Пырӧдчысьясӧс чолӧмаліс Коми Республикаса Юралысь Сергей Гапликов.
“Пӧжарно-прикладнӧй спорт – тайӧ крепыд вына, сюсь йӧзлӧн спорт, кодъяс ӧдйӧ да бура аддзӧны петан туйсӧ сьӧкыд ситуацияясысь. Татшӧм кужанлуныс ёна колӧ йӧзӧс да предприятиеясӧс неминучаясысь мездігӧн. Мед тіян сямныд тыдалас сӧмын спортивнӧй площадкаяс вылын, а олӧманыд мытшӧдъясыс паныдасисны кыдз позьӧ гежӧдджыка. Сиа став пырӧдчысьлы зіля ордйысьны, да мед вермас медся ёныс!” - пасйис регионса глава.
“Газпром” ПАК-лӧн котыръяс да организацияяс костын пӧжарно-прикладнӧй спорт кузя ордйысьӧмъяс нуӧдӧны 2012 восянь. Быд во сэтчӧ пырӧдчӧны нимӧдана спорт мастеръяс, войтыркостса спорт мастеръяс, спорт мастеръяс да спорт мастерӧ кандидатъяс.
Ордйысьӧмъяс мунӧны сизимӧдысь нин. Россияса регионъясысь да Кыргызстан Республикаысь 24 команда кык лун чӧж петкӧдласны ассьыныс кужӧмъяс “штурмӧвӧй содйӧд кайӧм”, “100 метра кузя мытшӧдъяса туй” да “мотопомпасянь боевӧй развертывание” упражнениеясын.
Конкурслӧн уджтасысь торйӧн ордйысьӧмӧ пырӧдчӧ Россия Федерацияса МЧС Коми Республикаын медшӧр веськӧдланінлӧн команда.

В Сыктывкар съехались более 200 спортсменов-пожарных из регионов России и Кыргызстана
На республиканском стадионе стартовали соревнования по пожарно-прикладному спорту среди дочерних обществ и организаций ПАО «Газпром», организованные ООО «Газпром трансгаз Ухта». Участников приветствовал Глава Республики Коми Сергей Гапликов.
«Пожарно-прикладной спорт – это спорт выносливых, умных людей, умеющих быстро и правильно принимать решения в трудных ситуациях. Эти качества особенно важны при спасении жизни людей и защите предприятий от техногенных катастроф. Пусть ваши умения остаются только на спортивных площадках, а в жизни будет как можно меньше проблем. Желаю всем участникам упорной борьбы, спортивной удачи. Пусть победит сильнейший!», - отметил глава региона.
Соревнования по пожарно-прикладному спорту среди дочерних обществ и организаций ПАО «Газпром» проводятся с 2012 года. Ежегодно в них принимают участие заслуженные мастера спорта, мастера спорта международного класса, мастера спорта и кандидаты в мастера спорта.
Нынешние соревнования – седьмые по счёту. 24 команды из регионов России и Республики Кыргызстан в течение двух дней продемонстрируют мастерство в упражнениях «подъём по штурмовой лестнице», «100-метровая полоса с препятствиями» и «боевое развертывание от мотопомпы».
Вне конкурсной программы в соревнованиях принимает участие сборная команда Главного управления МЧС Российской Федерации по Республики Коми.

